
ТАҚРИЗ
ба автореферати диссертатсияи Раҳмоналиев Ҷовидон Худоёрович дар 
мавзуи «Лексикаи «Кимиёи саодат»-и Абуҳомид Муҳаммади Ғаззолӣ» 
барои дарёфти дараҷаи илмии номзади илми филология аз рӯйи 
ихтисоси 10.02.01 - Забони тоҷикӣ. - Душанбе, 2023. - 55 с.

Қобил ба зикр аст, ки дар ин авохир таваҷҷуҳи муҳакқиқони ҷавон 
ба таҳқиқу арзёбӣ ва омӯзиши лексикаи осори гузаштагон, ки манбаи 
асосии ғанй гардонидани таркиби луғавии забони тоҷикӣ маҳсуб меёбад, 
зиёд гардидааст. Чунки дар заминаи таҳқиқу баррасии масоили марбут 
ба лексикаи осори гузаштагон ҷанбаҳои муҳимму мубрами забоншиносӣ 
ҳаллу фасл мегарданд.

Яке аз дастоварди муҳимми дар ин самт анҷомдодаи диссертант 
Раҳмоналиев Ҷовидон Худоёрович омӯзиши «Лексикаи «Кимиёи 
саодат»-и Абуҳомид Муҳаммади Ғаззолӣ» мебошад, ки ба вижагиҳои 
луғавию маъноии яке аз шоҳкории арзишманди тамаддуни халқҳои 
Шарқи мусулмонӣ бахшида шудааст.

Тибқи маълумоти фишурда диссертатсияи мазкур аз муқаддима, 3 
боб бо фарогирии 8 фаслу 5 зерфасл, хулоса ва феҳрасти манобеи 
истифодашуда иборат аст. Ҳаҷми умумии диссертатсия бошад, 177 
саҳифаи чопи компютериро ташкил дода, дар он 182 номгӯйи адабиёт 
ҷой дода шудааст, ки ба мавзуъ робитаи зич доранд.

Дар муқаддима мубрамии мавзуи таҳқиқ асоснок гардида, дараҷаи 
таҳқиқи мавзуъ, робитаи таҳқиқ бо барномаҳо ва мавзуъҳои илмӣ, 
мақсад ва вазифаҳо, объекту предмети таҳқиқ, асосҳои назариявӣ ва 
методологии таҳқиқ, сарчашмаи таҳқиқ, навгонии илмии таҳқиқ, 
нуктаҳои асосии ба ҳимоя пешниҳодшаванда, аҳаммияти назарӣ ва 
амалии таҳқиқ, мутобиқати мавзуи диссертатсия бо шиносномаи 
ихтисоси илмӣ, саҳми шахсии довталаби дараҷаи илмӣ дар таҳқиқ, 
тасвиби амалии натиҷаҳои таҳқиқ, нашри таълифоти илмӣ дар мавзуи 
диссертатсия, сохтор ва ҳаҷми диссертатсия зикр шудааст.

Боби якуми диссертатсия «Хусусиятҳои лексикии «Кимиёи саодат»- 

и Абуҳомид Муҳаммади Ғаззолй» ном гирифта, аз ду зербоб иборат 

мебошад. Дар ин бобу зербобҳо масоили марбут ба забон ва услуби баёни 
«Кимиёи саодат», таснифи вожагони асар аз рӯйи баромад, вожагони 
аслӣ, вожагони иқтибосӣ, амсоли арабӣ, туркй-муғулӣ ва юнонӣ таҳлилу 
баррасӣ шудаанд.

Таҳлили маводи «Кимиёи саодат» нишондиҳандаи он аст, ки 
корбурди калимаҳои аслии тоҷикӣ ба таври васеъ ба роҳ монда шуда, 
тавассути он дарки матлаб ва забону услуби баён содаву дилчасп 
шудааст.

Унсурҳои иқтибосн бошанд, асосан ба забонҳои арабӣ, туркӣ- 
муғулӣ ва юнонӣ иртибот доранд. Чунки дидгоҳи таърих гувоҳ аз он аст, 
ки тоҷикон бо миллату халқиятҳои гуногун робитаҳои мухталифи 
сиёсиву иқтисодӣ ва фарҳангӣ барқарор намуда, омили вуруди 
иқтибосотро аз ин забонҳо таъмин намудаанд. Пажуҳиши анҷомёфтаи 
Раҳмоналиев Ҷовидон Худоёрович баёнгари он аст, ки таркиби луғавии 
асари «Кимиёи саодат» пур аз вожаҳои иқтибосии арабй буда, дар ин 
қатор нақши калимаҳои иқтибосии туркй-муғулӣ ва юнонӣ ҳам, эҳсос 
мешавад.

Боби дуюми диссертатсия «Таснифоти мавзуии вожагони «Кимиёи 
саодат»-и Абуҳомид Муҳаммади Ғаззолӣ» номгузорӣ шуда, фарогири ду 
зербоб мебошад. Диссертант дар ин бобу зербобҳо масъалаҳои таснифоти 
истилоҳоти асар ва таснифоти вожагон аз рӯйи ифодаи мафҳумҳои 

гуногунро баррасӣ намуда, далелҳоеро овардааст, ки барои ҳаллу фасли 

минбаъдаи мавзуъҳои ҳалталаби боби луғат, бахши калимасозиву 

калимабандӣ ва амсоли инҳо кӯмакрасон мебошанд.

Боби сеюми диссертатсия ба «Хусусиятҳои маъноии калимаҳо дар 
«Кимиёи саодат»-и Абуҳомид Муҳаммади Ғаззолӣ» бахшида шуда, 
дорои 4 зербоб мебошад. Диссертант дар ин бобу зербобҳо масоили 

сермаъноӣ, муродифӣ, омонимӣ ва антонимиро тахдилу баррасӣ намуда, 
нақши ин категорияҳои луғавиро дар забони асар муҳимму арзишманд 
арзёбӣ мекунад. Чунон ки аз тахдили кор хулоса гардид, ҷойгоҳи махсуси ин 
гурӯҳи луғавӣ дар асар эҳсос гардида, ба адиб имконият фароҳам шудааст, ки 

то забони осори хешро бою рангин сохта, бо истифода аз ин қабати 
лексикӣ назари хешро ба хонанда нишонрас намояд.

Дар хулосаи диссертатсия натиҷаҳои бадастовардаи муҳаққиқ дар 
дар нуҳ банд ҷамъбаст гардида, тавсияҳо оид ба истифодаи амалии 
натиҷаҳои таҳқиқ дода шудааст.

Фишурдаи диссертатсия ва мақолаҳои нашрнамудаи Раҳмоналиев 
Ҷовидон Худоёрович фарогири мазмуну муҳтавои диссертатсия 
мебошанд.

Дар баробари комёбиву муваффақиятҳои зиёд дар автореферати 
диссертатсия бархе камбудиву ғалатҳо ба чашм расиданд, ки ислоҳи 
онҳо дар оянда бар манфиати кор хоҳад буд:

1. Дар фишурдаи рисола мавқеи корбурди баъзе аз аломатҳои 
китобат сарфи назар карда шудааст (дар тарҷумаи русӣ, саҳ. 4, 10, 16, 
25).

2. Дар тарҷумаи русии автореферат, зимни нишондоди ТКБ вожаи 
“тоҷик” оварда шудааст, ки ба талабот ҷавобгӯй нест. Муаллифи 
рисоларо мебоист зимни тарҷума дар ин калима низ талаботро риоя 
мекард.

Бояд зикр кард, ки эродҳои мазкур дар қиёс ба муваффақиятҳои 
диссертатсия, аҳамияти дуюмдараҷаро доранд ва бар мазмуну муҳтавои 
кор халали ҷидди ворид намесозанд.

Бонобар ин, кори таҳқиқии Раҳмоналиев Ҷовидон Худоёрович 
дар мавзуи «Лексикаи «Кимиёи саодат»-и Абуҳомид Муҳаммади 
Ғаззолӣ» мутобиқ ба талаботу меъёрҳои Комиссияи олии аттестатсионии 
назди Президенти Ҷумҳурии Тоҷикистон омода гардида, муаллифи он 
барои дарёфти дараҷаи илмии номзади илми филология аз рӯйи 
ихтисоси 10.02.01 - Забони тоҷики сазовор мебошад.
Муқарриз,
Номзади илмҳои филологӣ, дотсенти кафедраи
забонҳои «Донишгоҳи давлатии
тиҷоратии Тоҷикистон» ' / г 7

Суроға: Ҷумҳурии Тоҷикистон,

Қаҳҳоров М.М.

3



шаҳри Душанбе, кучаи Деҳотӣ 1/2 
Е-шаП: тазид.каЪЪогоу]966@§та11.сот 
Тел: 934444155

«Имзои н.и.ф., дотсент М.М. Қаҳҳоровро тасдиқ мекунам»:
Сардори шуъбаи кадрҳо ва
корҳои махсуси «Донишго
тиҷоратии Тоҷикистон» ///<>/■'
« ьо » С Ь

КОРХ.ОИ МАХСУС

Пирзода С.С.

